
					এই পাতাটির মুদ্রণ সংশোধন করা প্রয়োজন। 
সিমার
sk
সুখবাসের বুকে একটিও লোম নাই । লোহা দিযে ঢালাই করা তবিয়ত । ইস্পাতে ঘাস গজায় না । সুখবাসের বুকে লোম গজানোর নরম ভেজা শ্যামলী মৃত্তিকা খোদা দেয়নি । সুখবাসের বুকখানাই বুঝি বা এক উষর কারবালা । হেথায় সিমার এক আশ্চর্য অধিপতি । এই বুকের ইস্পাত-নগরীতে বাজার বসিয়েছে সিমার । ভাবলে, সুখবাসের বুক ভেঙে যায় । মুসলমান বলে, সিমারের বুকে লোম ছিলনা। সিমারই তো কারবালার হােসেনকে পানির বদলে উপপুড় ক’রে পিঠে চেপে জবাই করেছিল । “এ কেমন কাফেরের দেশ গো/জহর মিলে পানি মিলে না ।” সেই সিমার । জারিগান সারিগান । সর্বত্র সিমারের কথা আছে । এক ফোঁটা পানির জন্য কাতরাচ্ছে বুকের শিশু । এক আঁজলা জল । হোসেনের কণ্ঠনালি শুকিয়ে গিয়েছে । এজিদ সেই পানির বদলে অস্ত্ৰ হাতে সিমারকে হােসেনের কাছে পাঠিযে দিল । তারও বুকে একটিও লোম নেই। কী নির্মম ! কী নিষ্ঠুর !! কী দযহীন বুকখানা ! সুখবাস আপনি বুকের দিকে চেয়ে চেয়ে বিচার করেছে, তবে কি সে সিমারই বটে ? সুখবাসের ভরা যৌবনের সূচনা তখন । লম্বাচওড়া এক দানব যেন বা । হাতের পেশি ব্যায়াম-করা বীরদের মতন শক্ত, উদ্ধত, ফুল্ল । পা দুখানি বটবৃক্ষের কাণ্ডের মতন মাটিতে খাড়া, দৃঢ় { পায়ের পাতা থেৎলো, ছড়ানো, ভরাট । পায়ের ছাপ পড়ে ধুলোয়, যেন জন্তুর দাগ । মানুষের মাপে মেলে না । পায়ের মাপে জুতো মেলা ভার । দোকানে কেনা যায় না । মাপ কষে মুচিকে দিয়ে বানাতে হয় । আর গেঞ্জি ? ইঞ্চি কত ? মাপের বাইরে ফেটে পড়ছে বুক । সর্বনাশ ! একি মানুষ ?
সুখবাস হা হা ক'রে হেসে ফেলে। ভাবে, তার গায়ে যদি ভালুক-লোম থাকত, তবে লোকে তাকে আদম বলে সম্মান করত । কারণ আদম হল পৃথিবীর প্রথম নবী । মুসলমান বলে, আদম আলাহে ছালাম । নবী। পয়গম্বর । আর সে
কিনা সিমার ?

		 এই পাতা শেষ সম্পাদিত হয়েছে ০৭:৪৬টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

